
l-ahhar snin, 1-Akkademja tal-Malti organizzat ghadd ta’ tahditiet fuq il-
lingwa u l-letteratura. It-tahditiet kienu kollha bbazati fuq ricerka akkademika
u ghalhekk infittxu biex nippubblikawhom f’/I-Malti, li qed isahhah il-profil
tal-Akkademja bhala organizzazzjoni li ggib ’il quddiem ir-ricerka ta’
studjuzi stabbiliti u ohrajn zghazagh. Din il-harga fiha studji fuq il-pronunzja,
l-ortografija, il-grammatika, u x-xoghlijiet letterarji ta’ Guze Ellul Mercer u
Juan Mamo.

L-istudju dettaljat ta’ Olivia Borg jaghti harsa lejn kif Ellul Mercer
jipprezenta l-karattri femminili u maskili, u kif dawn jaraw lil xulxin fir-
rumanz celebri tieghu.

DrGeorge Farrugia jittrattal-gens grammatikali fil-Malti f’perspettivausa’
minn dik li nharsu lejha s-soltu. Il-kelliema tal-Malti jikklassifikaw in-nomi
billi jassoc¢jaw maghhom gens jew iehor. Dan kollu jinvolvi bosta processi
mentali, processi ta’ assocjazzjonijiet u analizi kontinwi li hafna drabi lanqas
il-kelliem innifsu ma jkun konxju taghhom.

L-istudju ta’ Reno Fenech hu kontribuzzjoni mehtiega ghall-evalwazzjoni
ta’ regola ortografika tal-1984 li ghadha thabbatna meta nigu biex niktbu xi
kliem ta’ nisel Rumanz. Din ir-regola titlob minghandna taghrif etimologiku
li aktar ma jghaddi z-zmien aktar ged insibuh difficli minhabba li nagset il-
familjarita tal-Maltin mat-Taljan. Ma ghandniex xi nghidu, fil-kaz tal-kliem

imnissel minn xi djalett Sqalli, id-diffikulta tikber ghax kull djalett Sqalli jista’
joffri forom differenti tal-istess kelma.

Dr Bernard Micallef jistharreg il-mod kif in-narratur ta’ Mamo jirrakkonta
b’konvinzjoni zuffjettuza grajja li qatt ma setghet sehhet, billi jipprezentaha
mill-percezzjoni zbaljata tal-karattri rahlin involuti fiha. Dan l-istudju juri
l-istrategiji narrattivili bithom Mamo jaghmel lin-narratur u lill-qarrej komplici
mal-imgiba retrograda u provincjali li eventwalment tigi kkundannata.

L-istudju ta’ Christina Sammut huwa l-ewwel xoghol ippubblikat li jaghti
hjiel tal-firxa ta’ pronunzja ta’ kliem bhal jagrahha (“jaqraha”) u ftit ihalli
dubju 1i, ’il quddiem, dil-firxa se tiechu mal-pajjiz kollu.

Fitmiemil-volum ged inkomplu naghtu rendikont tal-hidma tal-Akkademja
fis-snin 2009-2013. Kienu erba’ snin ta’ hidma kontinwa taht it-tmexxija
ta’ Carmel Azzopardi. Dhalna ghal inizjattivi godda, ewlenin fosthom
lI-organizzazzjoni tal-Premju tal-UE ghall-Kittieba Emergenti. Fittixna wkoll
il-kollaborazzjoni ta’ entitajiet differenti ghax konvinti li haddiehor ukoll
jimpurtah mit-trawwim tal-ilsien u tal-letteratura.

Irrodd hajr lill-membri kollha tal-Kunsill tad-dedikazzjoni taghhom, tal-
kritika kostruttiva, u fuq kollox tal-ispirtu ta’ hbiberija li wrew fil-laqghat u
fil-komunikazzjonijiet taghhom.



